
Fjármála- og efnahagsráðuneytið 

Arnarhvoli  

101 Reykjavík 

 

 

Reykjavík, 21.03.2022 

Tilvísun: 202203-0018 

 

 

Efni: Drög að frumvarpi til laga um breytingu á lögum um skyldutryggingu 

lífeyrisréttinda og starfsemi lífeyrissjóða, nr. 129/1997, með síðari breytingum 

(gjaldmiðlaáhætta lífeyrissjóða, rafræn birting) – Umsögn Alþýðusambands 

Íslands (ASÍ) 

 

 

ASÍ hefur fjallað um frumvarp það sem hér er til umsagnar. Frumvarpið felur annars vegar 

í sér tillögu um að heimilt verði að birta ýmiss konar upplýsingar sem kveðið er á um í 18. 

gr. laganna með rafrænum hætti og hins vegar breytingatillögur á nokkrum atriðum er 

varða fjárfestingarheimildir lífeyrissjóða. 

 

ASÍ styður tillögu varðandi heimildir til rafrænnar birtingar ýmissa upplýsinga til sjóðfélaga. 

Fjölbreytileiki í miðlun upplýsinga til sjóðfélaga er að mati ASÍ eingöngu af hinu góðu. 

Sérstaklega með í huga að um heimild ræðir, ekki skyldu. ASÍ telur rétt að hverjum og 

einum sjóði sé heimilt að haga þessu eftir því sem hentar sjóðfélögum best og að stjórnkerfi 

hvers sjóðs, gegnum stjórn og fulltrúaráð, meti út frá hagsmunum sjóðfélaga líkt og við 

aðrar ákvarðanir. 

 

Breytingatillögurnar er varða fjárfestingarheimildir lífeyrissjóðanna fela að mati ASÍ að 

meginstefnunni til í sér jákvæðar breytingar en velta má upp hvort að innleiðingartíminn 

sé ekki full mikill. Í yfirlýstri stefnu ASÍ um lífeyrismál1 frá árinu 2013 kemur fram sú 

skoðun ASÍ að mikilvægt sé að auka hlutdeild erlendra eigna í eignasafni lífeyrissjóðanna 

enda sé nauðsynlegt að dreifa áhættu í fjárfestingum í ljósi smæðar íslenska hagkerfisins. 

Í ljósi framangreinds skorar ASÍ á ráðuneytið að skoða vandlega hvort að ekki mega stytta 

innleiðingarferli aukinnar heimildar til gjaldmiðlaáhættudreifingar.  

 

ASÍ ítrekar að loforð eru enn óuppfyllt um nauðsynlegar breytingar á lögum um 

lífeyrissjóði. Komu þau m.a. fram í yfirlýsingu stjórnvalda vegna kjarasamninga á 

almennum vinnumarkaði frá því í apríl 2019 og varða m.a. upptöku á ákvæðum 

 
1 https://www.asi.is/media/3176/Stefna_AS____l_feyrism_lum_-

_sam___20_2_2013.pdf 

kjarasamnings aðildarfélaga ASÍ og SA um hækkun á lágmarksiðgjaldi til lífeyrissjóðs í 

15,5% frá 21. janúar 20162.  

  

Að öðru leyti og með hliðsjón af framangreindri tillögu styður ASÍ framgang frumvarpsins.  

 

 

 

 

 

Virðingarfyllst, 

f.h. ASÍ 

 

 
Þórir Gunnarsson 

Hagfræðingur 

 

 
 

 

 
2 Skoðast í því efni t.d. nýleg umsögn ASÍ um frumvarp til breytingar á lögum um 

lífeyrissjóði https://www.althingi.is/altext/erindi/151/151-2670.pdf. 

